
<noinclude><pagequality level="4" user="Michael Chidester" /><languages/> <translate></noinclude><section begin="1"/>il tirera son espee, alors tire la tienne, & luy donne dedans l’estomac, mais prend garde que ce pendant que tu luy vas couvrir son espee, il peut passer dessous la tienne, & que pour ta deffence en ceste accident, il te faut baisser la main, &le pougnet en quarte, esquivant du corps, & il demeurera frappé a mesme temps. Mais si tu la couvre du dehors afin que ton ennemy passe a chasque fois de la mesme quarte, abassant la pointe en terre : en parant, tu le frapperas ou ta commodité se presentera, encore tu luy pourras oster son espee. Je veux au mesme temps, que tu luy tire droict a la face, afin que tu l’incites à parer, & en parant il panchera le corps co{{dec|u|mm}}e tu as peu voir cy dessus, en semblable garde: Mais sil se decouvre dehors de ton coste droict, sans te mouvoir baisse la teste, & la pointe de lespee ensemble, passant soubs la sienne avec le pied gauche tu luy donneras de la pointe en l’estomac.<section end="1"/><noinclude></translate> <references/></noinclude>

